
Сабақтың тақырыбы: Сөз сапасын арттыратын тілдік шарттар
Сабақтың мақсаты:
Білімділік: сөз сапасы ұғымын түсіндіре отырып, оған әсер ететін тілдік шарттарды меңгерту.
Дамытушылық: студенттердің танымдық ойлауын дамытуды негізге ала отырып, шығармашылықпен жұмыстануға бағыт беру, сөз байлығын арттыру.
Тәрбиелік: күнделікті қарым-қатынас барысында сөз сапасына мән беруге, сөз әдебі мен сөз тазалығын сақтауға баулу.
Сабақтың түрі: шығармашылық ізденіс
Сабақтың типі: жаңа сабақты меңгерту
Сабақта қолданылатын әдіс-тәсілдер: әңгімелеу, түсіндіру, сатылай кешенді талдау, тірек-сызбалар арқылы оқыту, семантикалық карта, бес жолды өлең, инсерт.
Көрнекілігі: интербелсенді тақта, тұсаукесер (презентация), білім қоржыны, үлестірмелі тапсырмалар, фразеологиялық сөздік.
Пәнаралық байланыс: қазақ әдебиеті, тарих, сызу
Сабақтың барысы:
І Ұйымдастыру кезеңі
· Амандасып, студенттердің сабаққа қатысын тексеру; 
· Аудиторияда жағымды ахуал туғызу;
· Студенттердің зейінін сабаққа аудару.
ІІ Үй тапсырмасын тексеру
1. Бумеранг сұрақтар арқылы өткен тақырыпты еске түсіріп, үй тапсырмасын тексеру.
·  Жаңа қолданыстағы атаулар дегеніміз не?
· Олар тілімізде қалай жасалынған?
· Жаңа атауларды қазақ тіліне аударып қолданудың маңыздылығы неде?
2. Жаңа қолданыстағы сөздерге фонологиялық талдау. 104-тапсырмада берілген сөздерден жаңа қолданыстағы атауларды анықтап, сөздерге фонологиялық талдау жасау. Әр студентке берілетін уақыт 1 мин.
Фонологиялық талдаудың үлгісі:
хабарлама
1. Бұл сөз айтылу, жасалу, жазылу жолына қарай – жуан буынды сөз. Себебі сөздің құрамындағы дыбыстар жуан дауыстылар.
2. Бұл сөз ха-бар-ла-ма болып 4 буыннан тұр. Себебі, сөздің құрамында 4 дауысты дыбыс бар. Ха,-ла, -ма  буындары – ашық буын. Себебі, дауыссыз дыбыстан басталып, дауысты дыбысқа аяқталып тұр. -бар – бітеу буын. Себебі, дауыссыз дыбыстан басталып, дауыссыз дыбысқа аяқталып тұр.
3. Бұл сөз ха-барламас, хабар-лама, хабарла-ма болып үш жағдайда тасымалданады. Себебі, сөз төрт буыннан құралған. Сөз буын жігіне сәйкес тасымалданған.
4. Дыбыстарға мінездеме беру:
х- дауыссыз, қатаң
а- дауысты, жуан, ашық, езулік
б- дауыссыз, ұяң
р- дауыссыз, үнді
л- дауыссыз, үнді
м- дауыссыз, үнді
5. Бұл сөзде буын үндестігі бар. Себебі, сөздің құрамындағы дауысты дыбыстар бірыңғай жуан дауыстылар.
6. Бұл сөзде дыбыс үндестігі бар. Себебі, а дауысты дыбыс болғандықтан, оған жалғанатын қосымша да үнді дауыссыз дыбыстан басталып тұр. Ұяң (-ба) немесе қатаң (-па) нұсқасын алмаймыз.  
7. Бұл сөзде екпін сөздің соңғы буынындағы а дыбысына түсіп тұр. Себебі, қазақ тілінде екпіннің орны біршама тұрақты. Сөзге қосымша жалғанған сайын, екпін сөздің соңғы буынына қарай ығысып отырады.
ІІІ Жаңа сабақты меңгерту
Жаңа сабақты түсіндірмес бұрын студенттерге сабақтың жүргізілу барысын түсіндіру. Әр топқа білім қоржынын таратып беру. Қоржындағы бірінші конвертті алып, әр студент сөзді таңдайды. Интерсбелсенді тақтадан мақал-мәтелдер көрсетіледі. Таңдаған сөз қай мақалдың тірек сөзі болса, сол топқа ауысады.
І топ: Ділмардың сөзі ұстаның бізінен өткір, 
ІІ топ: Орындыайтылғансөз орнына қағылған шеге сияқты. 
ІІІ топ: Күн шалмас қараңғы көңілді сөз шалады,
             Күн жылытпас сұм жүректі сөз жылыта алады.
 Топтың басшысын таңдап, бағалау парағын ұсыну. Әр түрлі деңгейдегі тапсырмалар рет-ретімен білім қоржынында орналастырылғандығы туралы хабардар ету.
· Бүгінгі өтетін жаңа тақырыбымыз «Сөз сапасы» деп аталады.
· Сапа деген сөзді басқа қандай сөзбен алмастыруға болады (ассоцация құру)
«Тіл мәдениеті» деп аталатын тілдің жаңа зерттеу бағытын қалыптастырған, «сөз мәдениеті», «сөз сапасы» деген терминдерді ұсынған ғалым проф.Н.Уәли. Сөз сапасы – тілдің коммуникативтік белгісі. 
Сөз сапасын арттыратын тілдік шарттар мен тілдік емес шарттар бар. Тілдік емес шарттар сөзін кімге арнап отырғандығына мән бере отырып, қарым-қатынас барысында сөзді талғап қолдану. 
Сөзді әдеби тілдің нормасына сай талғап, саралап қолдану, бедерін тауып жұмсау, сөз арасын бөтен сөзбен шұбарламау т.б. сөз сапасын арттыратын тілдік шарттардың негізгілері. Сөздің жұртшылықтың бәріне ортақ айтылу, жазылу және мағыналық нормасы бұзылып жатса немесе сөз жұтаң тартып тұрса, сөз арасында бөтен, бөгде сөздер, мазмұны төмен қарадүрсін, қарабайыр элементтер жүрсе, мұндай сөздің тыңдаушыға әсер ете қоюы екі талай. Сөз бұрыстығы, сөз жұтаңдығы, тіл шұбарлығы, тіл қасаңдығы –сөз сапасына теріс әсер ететін құбылыстар. Бұл ретте сөз дұрыстығы, сөз байлығы, сөз тазалығы, сөз әдебі дегендер сөздің коммуникативтік сапасын көрсететін тілдік белгілер.  
1-тапсырма. Семантикалық картаны толтырыңыз. Ең алдымен  берілген тұрақты тіркестердің мағынасын түсіндіріңіз. Синоним, антоним сөздерді анықтап, сөйлем  құрастырыңыз.
Семантикалық карта
	Тұрақты тіркестер

	Беретін мағынасы
	Синоним  
	Антоним 
	Сөйлем 

	Үлгі: Жұмған аузын ашпау
	Сөйлемеу, ештеңе айтпау
	Аузына құм құйылу,тіл қатпау, үндемеу
	Аузы аузына жұқпау, көп сөйлеу
	Әсет не айтарын білмей, жұмған аузын ашпады.

	Жүзіктің көзінен өткендей
	
	
	
	

	Көзді ашып жұмғанша
	
	
	
	

	Қаймағы бұзылмау
	
	
	
	

	Қытығына тию
	
	
	
	

	Құлағын түру

	
	
	
	

	Көз шырымын алу
	
	
	
	

	Жүрек жұтқан

	
	
	
	

	Бетінен оты шықты
	
	
	
	

	Бас терісі салбырау
	
	
	
	



2-тапсырма.  Берілген сөйлемдерден тілдің тазалығына нұқсан келтіріп тұрған сөзді анықтап, әдеби тілдегі баламасын көрсетіңіз.
І топ: Колледжден шығып, остоновкага бардым. Пятница ауылға жол жүремін. Мен сізге звонит еткен едім, но ответ болмады.  Менің мамамның мамандығы юрист.
ІІ топ: Оқуға түсуге қажетті документтерді әкелдім.  Кешіресіз, сіз Алматыға барсаңыз, сіз арқылы передача беріп жіберейін. Ертең сені ТРК Ақтаудың алдында обязательно күтемін.
ІІІ топ: Өткен жолы неге паркке келмедің? Бір жолы аңдамай сөйлеп, опық жегенім бар, теперь ойланып барып сөйлеймін. Ақнұр менің бірінші курстан бірге жүрген подрушкам. 
3-тапсырма. Әр топқа сөз сапасын арттыратын тілдік щарттарға қатысты бөлек тапсырмалар беріледі.
І топ. Сәйкестендіру. Сөз тіркесін құрап, мағынасын түсіндіру.
Бір асым                                су
Бір жайым                            нан             
Бір жұтым                            ет
Бір үзім                                қамыр
Бір ауыз                                тұз
Бір шымшым                       өлең
ІІ топ. Оқулықтағы 107-тапсырма.  Ат тергегенде қыз бала мен ұл балаға айтылатын сөздерді бөліп жазу.
Еркежан, кекілдім, шырақ, қара көз, айдарлым, шырайлым, еркем, төре жігіт, бикеш, мырза жігіт.
ІІІ топ. Көп нүктенің орнына қажетті сөздерді қойып, мақал-мәтелдерді толықтырыңыз.
1.Тілін білмейтіндер емес, тілін білгісі келмейтіндер - … . 2. Аузы құлып сандықты тіс ашпаса да,  ... ашады. 3.Құлаққа кірген суық ... , көңіліңе барып ... болар. 4.  ... бір айтар, бір айтса да нық айтар.
Қажетті сөздер: мұз, сөз, білікті, мәңгүрт, тіл.
4-тапсырма.Сатылай кешенді лексикалық талдау
І топ: қырсық шалу
ІІ топ: әдепті
ІІІ топ: қас (адамның қасы)
IV. Жаңа сабақты бекіту.
«Бес жолды өлең» әдісімен үш топ өздеріне берілген сөздерді сипаттайды, анықтайды.
І топ:  шешен
ІІ топ: сөз
ІІІ  топ: шарт
1. Зат есім (мағыналас сөз)
2. 2 сын есім
3. 3 етістік
4. 4 сөзден тұратын сөйлем
5. Зат есім (бірінші сөзіне мағыналас сөз)

V Қорытындылау.
Инсерт әдісі
Нені білетін едім?
Нені меңгердім?
Нені білгім келеді?
VI Бағалау. Топ басшылары толтырған «бағалау парағына» сүйене отырып, қорытынды бағаны қою.
VII Үй тапсырмасы. Бір шешендік сөзді оқып, шешеннің сөз қолданысына талдау жасау.
